
MAKTAB TA’LIMIDA PEDAGOGIK KONFLIKTLARNING
TARKIBI VAULARNI BARTARAF ETISH XUSUSIYATLARI

Umarova ZA.

pedagogikafanlari bo'yichafalsafa doktori (PhD)

Chirchig davlatpedagogika universiteti “Boshlang‘ich ta 1im metodikasi”
kafedrasi dotsenti

Tayanch so‘zlar: o‘quvchilar, maktab, ijtimoiy, ta’lim, konflikt, tarkib, xususiyat,
yondashuv, metodika, bilim, ko‘nikma, rivojlantirish.

KniouyeBble cnosa: yualluecs, LUKOMa, COUManHas, LUKOMHas, obpa3oBaTefbHas, KOH-
(hNMKTHasA, CoLePKaHWe, XapaKTepUCTMKa, NOAX0d, METOANKA, 3HAHUSA, YMEHWS, Pa3BuTHe.

Key words: students, school, social, school, educational, conflict, content, characteristics,
approach, methodology, knowledge, skills, development.

O ‘zbekiston Respublikasi Prezidentining 2022-yil 11 maydagi PF-134-son
Farmoni bilan tasdiglangan “2022-2026-yillarda xalqg ta’limimni rivojlantirish
bo‘yicha Milliy dastur’da umumiy o‘rta ta’lim maktablarini zamonaviy va
innovatsion jamiyat talablari asosida rivojlantirish vazifalari qo‘yilgan va
bugungi kunda ularni amalga oshirish jarayoni kechmoqgda[l]. Shu jihatdan
umumiy o‘rta ta’lim maktablarida uchraydigan pedagogik konfliktlar
tipologiyasi muammolarini tadgig etish dolzarb bo‘lib turibdi. Bu o‘rinda
e’tiboringizni ana shu masalaning pedagogik konfliktlarning tarkibi tahliliga
tortamiz.

Pedagogik konfliktlarning tarkibi masalasi mamlakatimiz va jahon xalqlari
pedagog olimlari tomonidan muntazam kelinayotganligini ta’kidlab o ‘tish
joiz[2]. Ayni paytda, pedagogik konfliktlarning tarkibi pedagogik konfliktlar
tipologiyasining muhim gqismi sifatida tadqiq etilgan emas. Shu jihatdan
bizning yondashuvimizga ko‘ra, umumiy o‘rtata’lim maktablaridauchraydigan
pedagogik konfliktlarning tarkibi masalasida quyidagilar muhim o ‘rin tutadi:

1. Pedagogik konfliktlarning makro tarkibi, “Makro” tushunchasi
lotincha bo‘lib, katta, yirik ma’nolarini anglatadi [3]. Shu jihatdan pedagogik
konfliktlarning makro tarkibi - bu bizning yondashuvimizga ko ‘ra, maktab
miqyosida uchraydigan pedagogik konfliktlardan iborat. Uning makro ekanligi
shundan iboratki, pedagogik konfliktlar butun maktab jamoasini - o‘qgituvchilar,

rahbarlar, xodimlar va o‘quvchilarni gamrab olishi bilan xarakterlanadi. Unga
ko‘ra, maktab migyosida mavjud bo‘lgan pedagogik konfliktlar ijtimoiy,
pedagogik va psixollogik xususiyatlarga ega bo ‘ladi.

O ‘rganishlar va tahlillar shuni ko ‘rsatdiki, pedagogik konfliktlarning makro
tarkibiga quyidagi xususiyatlar xos:

1) pedagogik konfliktlarning makro tarkibi muayyan vaziyat, holat va
sharoitlar asosida tabiiy holda yuzaga keladi;

2) bunday pedagogik konfliktlar ko ‘p hollarda salbiy xususiyatlarva ta’sirga
egaligi bilan namoyon bo‘lib turadi;

3) mazkur pedagogik konfliktlarni o‘rganish va ularni muntazam bartaraf
etib borish tagoza etiladi.

Umumiy o‘rta ta’lim maktablarida pedagogik konfliktlarning makro tarkibi
vaziyat, holat va sharoitlar asosida yuzaga keladi. Misol uchun, maktab
rahbariyati bilan maktab Pedagogik jamoasi o‘rtasida kelib chigadigan
vaqtinchalik anglashshilmovchiliklarga aniq vaziyat asos bo‘ladi, bunday
vaziyatlar ko‘p hollarda o‘tkinchi xarakterda bo‘ladi. Shuningdek, ta’lim va
tarbiyajarayonida maktab jamoasi va sinfrahbarlari o ‘rtasida yuzaga keladigan
tushunmovchiliklargaholatlarsabab bo ‘ladi,bundako‘pinchasinfrahbarlarining
o‘quvchilar manfaatlarini himoya qilishi birlamchi sabab hisoblanadi. Bundan
tashgari, umumiy o‘rta ta’lim maktablaridagi muayyan sharoitlar o‘qituvchilar
va sinfrahbarlari o‘rtasida ba’zi bir bahslarga asos bo‘ladi. Shu sababli vaziyat,
holat va sharoitlar omiliga ko‘ra pedagogik konfliktlar yuzaga keladi. Bunday
pedagogik konfliktlarning negizi manfaatlarni himoya qilish hisoblanadi. Shu
jihatdan ingliz olimi Jon Palmerstonning quyidagi fikri esgatushadi:” Bizuchun
doimiy hamkorlaryoki dushmanlaryo‘q, aksincha, bizuchun doimiy manfaatlar
mavjud”[4]. Shu jihatdan umummmaktab migyosida yuzaga keladigan makro
pedagogik konfliktlar manfaatlar to‘gnashuvining hosilasi hisoblanadi.

M akro tusdagi pedagogik konfliktlarga ko ‘p hollarda salbiy xususiyatlar va
ta’sir kuchlar mavjud bo‘ladi. Misol uchun, maktab rahbari hamisha o‘z nuqtai
nazarining maktab jamoasi tomonidan qabul qilinishini istaydi va natijada
maktab jamoasi 0‘z huquqlarini cheklangan deb his giladi. Xuddi shuningdek,
maktab rahbari va sinfrahbarlari o ‘rtasida ham ko ‘p hollarda salbiy xarakterdagi
kelishmovchiliklar mavjud bo‘ladi va buning sababi maktab rahbarining gat’iy
xatti-harakatlardadir. Albatta, me’yoriy-huquqgiy hujjatlarga asosan bunday
makro tusdagi pedagogik konfliktlarni o‘z vaqtida bartaraf etish taqoza etiladi.
Chunki me’yoriy-huquqiy hujjatlarga, masalan, maktab Nizomiga asoslanish
manfaatlar to‘gnashuvi asosida yuzaga kelgan pedagogik konfliktlarni ogilona
hal etish yo‘li hisoblanadi.

100



o @ 30307 305 367 367 365 365 0T T WIRIRIRI?E 6 ame MEATOT VKA, MCUXONOM NS

Pedagogik konfliktlarning makro turlarini muntazam o‘rganib borish
va ularni bartaraf etish yo‘llarini topish dolzarb masalalardan hisoblanadi.
Chunki bunday pedagogik konfliktlar turlari bartaraf etilmasa, ko‘p hollarda
keskin tusdagi mojarolarga sabab bo‘ladi. Shu sababli ko‘p umumiy o‘rta
ta’lim maktablarida muhitning murakkab ekanligi yuzaga keladi. Bizning
yondashuvimizga ko‘ra, makro tusdagi pedagogik konfliktlarni bartaraf
etishning eng magbul yo‘li o‘qituvchilar va maktab rahbariyatining pedagogik
konfliktlar bo‘yicha ko‘nikma va malakalarga ega bo‘lishidir. Kezi kelganda
ta’kidlash lozimki, 2022-2023 o‘quv yilidan boshlab umumiy o‘rta ta’lim
maktablari direktorlari maxsus menejerlik sertifikatiga asosan tanlanadi va
tuman (shahar) xalq deputatlari Kengashlari bilan kelishilgan holda lavozimga
tayinlanadi. Bunday mexanizm umumiy o ‘rtata’lim maktablarida makro turdagi
pedagogik konfliktlarni bartaraf etishning o‘ziga xos omillaridan hisoblanadi.

E 'tibor berilsa, pedagogik konfliktlarning makro turlarini o‘rganish va
maktab migyosida hal etishning o‘ziga xos yo ‘llari mavjud.

2. Pedagogik konfliktlarning mezo tarkibi. “M ezo” atamasi lotincha bo‘lib,
o‘rta bo‘g‘in ma’nolarini anglatadi. Shu jihatdan pedagogik konfliktlarning
mezo tarkibi sinflar miqyosida bo‘ladi. Bunday pedagogik konfliktlar muayyan
sinfning o‘zida va sinflar kesimida yuzaga keladi. Muayyan sinfda yuzaga
keladigan pedagogik konfliktlar o‘qituvchilar, sinf rahbari va o‘quvchilar
o‘rtasida kechadi. Sinflar kesimida paydo bo‘ladigan pedagogik konfliklar
ikki yoki bir necha sinflarning o‘rtasida ragobat tusidagi ko ‘rinishda namoyon
bo‘ladi. Bugungi kunda mamlakatimizning umumiy o‘rta ta’lim maktablarida
bir bosqichning o‘zida bir necha sinflar mavjud (masalan, 6 “A”, “B”, “V” va
hokazo sinflar) . Shuni ta’kidlash lozimki, sinflar kesimida tarkib topadigan
pedagogik konfliktlarning sabablarinibiz fagatragobatomilidako‘ramiz vahech
gachon sinflar kesimida manfaat omili ustuvor bo‘lgan pedagogik konfliktlar
kuzatilmaydi. Shu jihatdan pedagogik konfliktlarning mezo tarkibiga quyidagi
xususiyatlar xos bo‘ladi:

1) maktab sharoitidan ustuvor darajada foydalanishga intilish;

2) ta’lim va tarbiyajarayonida yetakchi bo‘lishga intilish;

3) o‘quvchilarning nisbatan namunali bo‘lishiga intilish.

Umumiy o‘rta ta’lim maktablarida uchraydigan pedagogik konfliktlarning
mezo tarkibida sinflarning maktab sharoitida ustuvor darajada foydalanishga
intilishi ko‘p hollarda asosiy omil hisoblanadi. Misol uchun, o°‘quv
adabiyotlarning yangi nashriga ega bo‘lish, jihozlarning zamonaviy turlarini
egallashgaintilish yoki eng qulay sinflargaegabo‘lishgabo‘lgan xatti-harakatlar
sinflar o ‘rtasida muddatli anglashilmovchiliklarni keltirib chigaradi. Shu sababli

keyingi paytlarda davlat ta’lim siyosatida sinflar va laboratoriyalarni yagona
standartlar asosida jihozlash mexanizmi amalga oshirilmoqgda. Shuningdek,
har yili yangi avlod o‘quv adabiyotlari bilan ta’minlash yo‘lga qo‘yilgan. Bu
omillar sinflar o‘rtasida yuzaga keladigan muddatli pedagogik konfliktlarni
bartaraf etish uchun muhim asos bo‘lib xizmat qiladi.

Kezikelgandata’kidlash lozimki, O ‘zg‘bekiston Respublikasi Prezidentining
2022 yil 11 maydagi PF-134-son Farmoni bilan tasdiglangan “2022-2026
yillarda xalg ta’limimni rivojlantirish bo‘yicha Milliy dastur”’da “davlat
umumiy o‘rtata’lim muassasalariga (ya’ni maktablarga -Z.U.) xalg ta’limi
vazirligi bilan kelishilgan holda o‘quv jarayoniga xalgaro tan olingan ta’lim
dasturlarinijoriy qilish, shujumladan, davlatta’lim standartlari doirasida o ‘quv
dasturlariga o‘zgartirish kiritish hamda darslaiklarni tanlash” huquqi berilgan.
Bunga Ona tili, Adabiyot, Tarix va Huquq fanlari kirmaydi. Demak, tabiiy
va aniq fanlar bo‘yicha xalgaro ta’lim dasturlari hamda darsliklarini tanlash
umumiy o‘rta ta’lim maktablari ixtiyorida bo‘ladi. Bu hol umumiy o‘rta ta’lim
va tarbiya jarayonini kuchaytirgani holda, unga nisbatan mutaxassislarning
hamda ekspertlarning ishtiroki asosida munosabatdabo ‘lishini tagoza etadi. Shu
jihatdan PISA, TIMSS kabi xalgaro baholash ta’lim dasturlarining amaliyotga
tadbiq etilishi jarayonida umumiy o‘rta ta’lim maktablarida pedagogik
konfliktlarning mezo turlari ko ‘lami kengayishi ehtimoli mavjud va shu sababli
bu jarayonga maktab jamoasi tayyor turishi kerak. Chunki sinflar o‘rtasida
xalgaro baholash ta’lim dasturlarini joriy etish bo‘yicha ragobat ko ‘rinishidagi
munosabatlar yuzaga keladi.

Pedagogik konfliktlarning mezo takribida sinflarning ta’lim va tarbiya
bo‘yicha yetakchi bo‘lishga intilishi omillari ham muhim ahamiyatga ega.
Bu hol aynigsa, turdosh sinflar o‘rtasida qat’iy ravishda yuzaga keladi va
shu sababli sinf rahbarlari hamda o‘gituvchilarning pedagogik konfliktlar
bo‘yicha ko‘nikmaga ega bo‘lishi tagoza etiladi. Keyingi paytlarda sinflarning
muvaffagiyatlari o‘quvchilarning Respublika yoki xalgaro migyosdagi fan
olimpiadalarida ishtirok etishiga garab baholash an’anasi tarkib topdi. Biroq
bu hol sinf o‘quvchilarining o‘zlashtirish darajasini baholashda asosiy mezon
hisoblanmaydi, chunki bugungi kunda 20 dan ortiq fan olimpiadalari bir o‘quv
yilida o ‘tkazilmoqda. Shujihatdan bunday holatlar sinflar o ‘rtasida mezo turdagi
pedagogik konfliktlarning muntazam mavjud bo‘lishiga asos bo‘ladi. Buning
eng magbul bartaraf etish yo‘llaridan biri o‘quvchilarning o‘zlashtirishini
aniq baholashdadir va fan olimpiadalari, konkurslar yoki tanlovlar bu borada
go‘shimcha mezon hisoblanishi kerak.

Umumiy o‘rta ta’lim maktablari har bir sinfo‘qgituvchilari va sinfrahbarlari
0‘z o‘quvchilarini namunali bo‘lishiga intiladi va bu yondashuv to ‘g ‘ri bo ‘lib,
o‘quvchilarga motivatsiya beradi. Ayni paytda, sinflar kesimida o‘quvchilarni
namunali ko‘rsatish bo‘yicha manfaat tusidagi pedagogik konfliktlar
ko ‘rinishlari paydo bo‘ladi. Shu sababli bu boradagi yondashuvlarpedagogik va
psixologik qonuniyatlarga asoslanishi maqsadga muvofiq bo ‘ladi. Misol uchun,
bizning yondashuvimizga ko‘ra, har bir sinfo‘quvchilarining ichki namunaligi
mavjud va shu jihatdan o‘quvchilarning namunali bo‘lishiga bo ‘lgan intilishlar
hamda xatti-harakatlar sinflar kesimida muayyan mezonlarga asoslanishi kerak.
Negaki o‘quvchilarning ko‘pchiligi bilimli va axloqli bo‘lgani holda, ijtimoiy
faollik masalasida sustlik gilishi mumkin. Buning uchun sinflar o‘qituvchilari
va rahbarlari o‘zaro munosabatlarda o‘quvchilargaxos bo‘lgan individuallikdan
kelib chiqib namunali ko‘rsatish mezoniga asoslanishi maqgsadga muvofiq
bo‘ladi.

Diggat qilinsa, pedagogik konfliktlarning mezo tarkibi o‘ziga xos
xususiyatlarga ega bo‘lib, ular tabiiylik va muddatlilik gonuniyatlariga asosan
yuzaga keladi. Bu hol o‘qituvchilar, sinf rahbarlari va xodimlarning (maktab
psixologi, hamshirasi, kutubxonaxodimlarining) pedagogik konfliktlarbo‘yicha
tegishli bilim va ko‘nikmaga ega bo‘lishini taqoza etadi. Oliy pedagogik ta’lim
jarayonida mazkur masalalarga digqat gilish magsadga muvofiqg bo ‘ladi.

3. Pedagogik konfliktlarning mikro tarkibi. “M ikro” atamasi lotincha bo ‘lib,
kichik, kichik bo‘g‘in ma’nolarini anglatishi ma’lum. Shu jihatdan umumiy
o‘rta ta’lim maktablarida uchraydigan pedagogik konfliktlarning mikro tarkibi
muayyan sinfning o‘quvchilar guruhi migyosida kechadi. Unga ko ‘ra, muayyan
sinfning o‘quvchilari guruhlar ko‘rinishida shakllandi va natijada o‘quvchilar
guruhlari o‘rtasida muddatli va raqobat tusidagi pedagogik konfliktlarning
ko‘rinishlari paydo bo‘ladi. Shuni ta’kidlash lozimki, o‘quvchilar guruhlari
o‘rtasidagi pedagogik konfliktlarda manfaatdorlik nisbatan quyi darajada
bo‘ladi vaunda ko‘p hollarda guruhning manfaatlari ilk rejaga chigadi. Bunday
guruhlarning mavjud bo‘lishi salbiy hodisa emas, aksincha, ta’lim va tarbiya
jarayonini o‘zlashtirishdagi intilishning kuchayishidir. Shu jihatdan pedagogik
konfliktlarning mikro tarkibiga quyidagi xususiyatlar xos bo ‘ladi:

1) o‘quvchilar guruhining yetakchilikka intilishi;

2) o‘quvchilar guruhining tashkiliy ishlarda faol bo ‘lishiga intilishi;

3) o‘quvchilar guruhining o‘qituvchilar bilan yagin munosabatga bo‘lishiga
intilishi.

Pedagogik konfliktlarning mikro tarkibida muayyan sinfdagi o‘quvchilar
guruhining yetakchilikka intilishi vaqtinchalik tushunmovchiliklarga asos

bo‘ladi. Shu sababli bunday tushunmovchiliklar o‘qgituvchilar va sinf rahbari
tomonidan nazoratga olinishi taqoza etiladi. Kuzatishlar shuni ko ‘rsatadiki,
ko‘p hollarda o‘quvchilar guruhlarining yetakchilikka intilishi mezo va makto
migyosdagi pedagogik konfliktlarnin paydo bo‘lishiga asos bo‘ladi. Bu hol
o‘quvchilarning yosh xususiyatlari bilan izohlanadi.

Umumiy o‘rta ta’lim maktablarida uchraydigan pedagogik konfliktlarning
mikro tarkibida o‘quvchilar guruhlarining tashkiliy ishlarda faol bo‘lishga
intilishi minimal darajadagi kelishmovchiliklarga asos bo‘ladi. Misol uchun,
bayramlar tadbirlarini o‘ziga xos va betakror o ‘tkazishga bo ‘lgan intilishlar sinf
yoki maktabning imkoniyatlaridan birinchibo ‘lib foydalanish harakatini keltirib
chiqgaradi. Natijada, o‘quvchilarguruhlari o ‘rtasidagitashkiliy faollikkanisbatan
0 ‘zaro bahslar, tortishuvlar va hatto ba’zida kelishmovchiliklar kelib chigadi.
Buning uchun o‘qiuvchilarning ogohligi va sezgirligi muhim ahamiyatga ega.
Kuzatishlar shuni ko ‘rsatadiki, Bolalar yoki Yoshlar tashkilotlari ko‘p hollarda
tashkiliy jihatdan uyushgan o‘quvchilar guruhi bilan ishlashga harakat gilishadi
va natijada o‘quvchilarning o‘zga guruhlarida bunday holatga nisbatan salbiy
munosabatlar yuzaga keladi.

Pedagogik konfliktlarning mikro tarkibida ko‘p hollarda o‘quvchilar
guruhlarining o‘qituvchilar bilan yaqin munosabatga bo‘lishga bo ‘lgan intilish
vaqtinchalik anglashilmovchiliklarning kelib chigishiga sabab bo‘ladi. Shu
sababli o‘gituvchilar, sinfrahbarlari, Bolalar va Yoshlar tashkilotlari mas’ullari
o‘quvchilar guruhlari bilan teng ishlashga rioya qilishi magsadga muvofiq
hisoblanadi.

Pedagogik tajribalar shuni ko ‘rsatadiki, o‘quvchilar o‘rtasida shakllangan
guruhlarga nisbatan ko‘pincha o‘gituvchilarning salbiy munosabatda bo ‘lishi
kuzatiladi. Aksincha, tabiiy ravishda tarkib topgan o‘quvchilar guruhi oqgilona
boshqarilishi va guruhlarning imkoniyatlaridan ta’lim-tarbiya jarayonida
kuchaytirishda foydalanish kutilgan samarani beradi. Chunki bizning
yondashuvimizga ko‘ra, tabiiy ravishda tarkib topgan o‘quvchilar guruhi
jamoaning tarkib topishiga asos bo‘ladi, negaki muayyan hamfikrlik asosida
o‘quvchilarning guruhlari yuzaga keladi. Shu sababli bunday o‘quvchilar
guruhlaridan pedagogik konfliktlarning ko‘rinishlarini bartaraf etishda
foydalanish magsadga muvofiq bo ‘ladi.

Shunday qilib umumiy o‘rta ta’lim maktablarida pedagogik konfliktlarning
makro (maktab miqyosida), mezo (sinflar migyosida) va mikro (o‘quvchilar
guruhlari miqyosida) tarkiblari mavjud bo‘ladi. Bu pedagogik konfliktlar
muntazam ravishda o‘rganilib borilishi, bartaraf etilishi va boshqgarishni taqoza
etadi.

PE3FOME

Ushbu magolada maktab ta’limida pedagogik konfliktlarning tarkibi va ularni bartaraf etish masalalari
tahlil etilgan, umumiy o‘rta ta’lim maktablarida pedagogik konfliktlarning makro (maktab migyosida),
mezo (sinflar miqyosida) va mikro (o‘quvchilar guruhlari miqyosida) tarkiblarini rivojlantirish hagida
fikr yuritilgan.

PE3FOME

B gaHHOIi CTaTbe aHa/IM3NPYeTCH COepXKaHMe Nefarorniyecknx KOHQIMKTOB B LUKOMbLHOM 06pa3o-
BaHUW 1 BOMPOCHI UX MPEOAONEHNS, PaCCMaTPUBAETCA Pa3BUTME MaKpo (B MacluTabe LUKo/bI), Me30 (B
MacLuTabe Knacca) U MUKpPO (B MacLuTabe rpynn yyalmxcs) cofepyxaHus nefarornyeckux KOHMIMKTOB B
cpefHux 06LLe0bpa3oBaTe/ibHbIX LLIKOMAX.

SUMMARY

This article analyzes the content of pedagogical conflicts in school education and the issues of
overcoming them, examines the development of macro (school-scale), meso (class-scale) and micro (on
the scale of groups of students) content of pedagogical conflicts in secondary schools.

